
Uvod
Poštovani čitaoci!

U Kantonalnoj privrednoj komori Tuzla bilježimo niz aktivnosti 
u periodu mart-april 2023. godine, periodu koji obuhvata izdanje 
Komorskog informatora koji je pred čitaocima.

Održane su sjednice UO i Skupštine Komore na kojima su 
jednoglasno usvojeni izvještaji o radu i o rezultatima finansijsko-
materijalnog poslovanja za prošlu godinu. 

Kada su u pitanju protokolarne posjete i susreti, u Goraždu je 
upriličena posjeta predsjednika kantonalnih privrednih komora Goražde 
i Tuzla Edinu Ćulovu premijeru Bosansko-Podrinjskog kantona.

Bilježimo i niz sastanaka, susreta sa predstavnicima Univerziteta 
Tuzla i Vlade TK a po pitanju značajnog zajedničkog projekta. Riječ 
je o organizaciji prve Sedmice karijere, te u sklopu nje i prvog Sajma 
karijere u Tuzlanskom kantonu.

Vlada Tuzlanskog kantona je imala niz aktivnosti u proteklom 
periodu. Izdvajamo kao teme ulaganja u Međunarodni aerodrom Tuzla, 
u toku su završne pripreme za početak rada regionalne sanitarne 
deponije JP „Ekosep“ d.o.o. Živinice, razgovaralo se o mogućnostima 
zajedničke saradnje na razvoju atraktivnih turističkih sadržaja na 
području Tuzlanskog kantona. Vlada TK je odlučna da i u narednom 
periodu bude iskren partner poljoprivrednicima najavom rekordnih 
izdvajanja za podršku poljoprivredi. Tuzlanski kanton je ove godine za 
podršku poljoprivrednoj proizvodnji i ruralnom razvoju usmjerio ukupno 
nešto više od 13 miliona KM. To je do sada najveći iznos novčanih 
podrški obezbjeđen u Budžetu Kantona, namijenjen poljoprivredi i 
ruralnim razvoju.

Donosimo i nekoliko informacija o aktivnostima u firmama našim 
članicama, iz Gradske uprave Tuzla...

Kada su u pitanju sajamske aktivnosti, nastavak realizacije 
planiranog za 2023. godinu. „Privreda TK“ kao zajednička, 
tradicionalna sajamska postavka koju organizuje Kantonalna privredna 
komora Tuzla, predstavljena je na dva značajna sajamska događaja. 
Zahvaljujući izuzetno dobrim, međukomorskim odonosima sa HGK 
Županijska komora Osijek, Komora Tuzla je organizovala nastup svojih 
članica na 29. osječkom proljetnom sajmu i 23. obrtničkom sajmu 
u Osijeku. Jedan od najvažnijih regionalnih sajamskih događaja u 
sektoru građevinske industrije, 47. međunarodni sajam građevinarstva 
“SEEBBE”, održan je u Beogradu na Beogradskom sajm, pod 
sloganom „Gradimo pametno“. Nastavljena je dobra saradnja sa 
direkcijom Begradskog sajma, koja je temelj za nastup „Privrede TK“ 
na sajmovima u Beogradskom sajmu pa tako, nakon Sajma turizma, 
i na Sajmu građevine. Nadamo se nastavku dobre saradnje kako bi 
nastavili biti dobar servis svojim članicama i dali svom doprinos 
promociji usluga, proizvoda i firmi sa područja Tuzlanskog kantona, 
što i jeste naša zadaća.

Sezonu sajmova prije godišnjih odmora, nastavlja se u Lukavcu, 
sajmom List, a onda, pred nama su još brojne sajamske manifestacije 
u ovoj godini.

Dino Kalesić
gl. i odg. urednik

Sjednice komorskih tijela...

Održane sjednice UO i Skupštine Komore
Jednoglasno usvojeni izvještaji o radu i o rezultatima finansijsko-materijalnog poslovanja 
za prošlu godinu 

U skladu Statutom i pravilnicima o radu Upravnog odbora i 
Skupštine Kantonalne privredne komore Tuzla, održane 
su redovne sjednice ovih komorskih tijela.  Na III sjednici 
Upravnog odbora Kantonalne privredne komore Tuzla 
podneseni su Izvještaj o radu Kantonalne privredne komore 
Tuzla za 2022. godinu, Izvještaj o rezultatima finansijsko-
materijalnog poslovanja za period januar-decembar 2022. 
godine i Izvještaj Nadzornog odbora o uvidu u Finansijski 
izvještaj Komore za 2022. godinu. Članovi Upravnog odbora 
jednoglasno su usvojili Izvještaj o radu Kantonalne privredne 
komore Tuzla za 2022. godinu, s napomenom da se formira 
Udruženje ili Grupacija energeneta koji proizvode pelet na 
području Tuzlanskog kantona, imajući u vidu evidentne velike 
probleme oko proizvodnje, cijene i plasiranja peleta. Nakon 
diskusije o Izvještaju o rezultatima finansijsko-materijalnog 
poslovanja za period januar-decembar 2022. godine, članovi 
ovog komorskog tijela su jednoglasno usvojili i ovja dokument, 
sa određenim zaključcima. Rečeno je da se, ako je moguće 
po računovodstvenim standardima, ubuduće, Izvještaj o 
rezultatima finansijko-materijalnog poslovanja izmjeni u 
Izvještaj o rezultatima finansijskog poslovanja, jer nema 
izvještaja o materijalnom poslovanju. Također, zaključeno 
je i da se u Izvještaju analitički odvoji zakupnina od prihoda 
od vlastitih djelatnosti te da se prilikom obračuna linearne 
amortizacije građevini produži životni vijek trajanja, da se izvrši 
razgraničenje amortizacije na 70 godina kako ne bi imovina 
bila na nuli. Članovi Upravnog odbora jednoglasno su usvojili 
Izvještaj Nadzornog odbora o uvidu u Finansijski izvještaj 
Komore za 2022. godinu. 
Nedret Kikanović predsjednik Komore, upoznao je članove 
Skupštine da je Kantonalna privredna komora Tuzla izvršila 
uknjižbu prava vlasništva zgrade 1/1 u Katastru Grada Tuzle. 
Upravni odbor je prihvatio ovu informaciju i preldožio, kao 
zaključke, da Komora nastavi dalje aktivnosti na razrješavanju 
imovinsko-pravnih odnosa sa susjedima te da Komora predloži 
način kako komercijalizirati, odnosno kako obezbijediti dodatni 
prihod na osnovu novog raspoloživog prostora i to fazu po 
fazu.
Potom je predsjednik Kikanović upoznao je članove UO s 
Izvještajem o spornim i sumnjivim potraživanjima privrednih 
subjekata po osnovu članarine. Nakon diskusije u kojoj je 
učestvovao veći broj članova, zaključeno je da se za slijedeću 
sjednicu Upravnog odbora pripremi analitika potraživanja, 
vremensko razgraničenje, da se daju konkretni prijedlozi šta je 

naplativo, šta nenaplativo, šta se može kompenzirati, šta tužiti, 
kako bi Upravni odbor imao realnu sliku i donio zaključak kako 
i kojom dinamikom otpisati ono što je za otpis. 
Lidija Žigić, članica Upravnog odbora istakla je da je NLB Banka 
partner u proslavi 20 godina postojanja panonskih jezera koji 
su dobitnici najvišeg priznanja Svjetske turističke organizacije 
Odisej UN koja se dodjeljuje za inovacije u oblasti turizma i 
predlaže da svi zainteresovani članovi UO podrže inicijativu i 
budu partneri u navedenom obilježavanju. Sadik Džidić član 
Upravnog odbora potvrdio je da je i BH Telecom takođe 
partner za predstojeće obilježavanje 20 godina postojanja 
panonskih jezera.

Skupština Komore je jednoglasno usvojila Izvještaj o radu 
Kantonalne privredne komore Tuzla za 2022. godinu kao i 
Izvještaj o rezultatima finansijsko-materijalnog poslovanja za 
period januar-decembar 2022. godine i Izvještaj Nadzornog 
odbora o uvidu u Finansijski izvještaj Komore za 2022. 
godinu. Skupština Komore je, također jednoglasno, donijela 
Odluku o usvajanju završnog računa i rasporedu viška prihoda 
po završnom računu za 2022. godinu. U toku diskusije na 
sjednici Skupštine Komore, Nedret Kikanović predsjednik 
Kantonalne privredne komore Tuzla, upoznao je članove 
Skupštine da je Kantonalna privredna komora Tuzla izvršila 
uknjižbu prava vlasništva zgrade 1/1 u Katastru Grada Tuzle. 
Kada se razgovaralo o temama i problemima koji direktno 
utiču na rad firmi članica i privrede općeniti, Kasim Selimović 
predsjednik Odbora Udruženja za trgovinu, ugostiteljstvo i 
turizam Kantonalne privredne komore Tuzla, predložio je da 
predsjednik Komore pokrene inicijativu sa drugim komorama 
FBiH i zakaže sastanak sa Vladom Federacije BiH, Federalnim 
zavodom za zapošljavanje, na kojem bi se raspravljalo o 
Programu sufinansiranja zapošljavanja za 2023. godinu, s 
ciljem rješavanja problema prilikom apliciranja putem online 
obrasca. Istaknuto je da se firme ne mogu prijaviti u predviđeno 
vrijeme, da nije dovoljan rok, da ih često zavodi “stave na 
čekanje” i uspore, otežaju, onemoguće apliciranje i dolazak 
do prijeko potrebnih novih kadrova, tako da predviđena 
sredstva uglavnom dobijaju uvijek iste firme. Nedret Kikanović 
predsjednik Komore, prihvatio je prijedlog i potvrdio da će 
Komora uputiti inicijativu da se riješi problem apliciranja putem 
online obrasca.

D.K.

Iz Komore...

Predsjednici komora kod premijera Ćulova

U Goraždu je upriličena posjeta predsjednika kantonalnih privrednih komora Goražde i Tuzla Edinu Ćulovu premijeru Bosansko-
Podrinjskog kantona. Premijer Ćulov je upoznao goste sa aktivnostima koje se planiraju poduzeti kada je u pitanju poboljšanje poslovnog 
okruženja u Bosansko-Podrinjskom kantonu. Istaknuto je da će se u narednom periodu poduzeti sve mjere neophodne za stvaranje 
što ugodnijeg ambijenta za domaće i strane investicije. Nedret Kikanović predsjednik Kantonalne privredne komore Tuzla i Dževad 
Terović predsjednik Privredne komore Bosansko-Podrinjskog kantona Goražde, upoznali su premijera Ćulova sa privrednim kretanjima 
u Tuzlanskom odnosno Bosansko-Podrinjskom kantonu. Istakli su predsjednici komora dobru dugogodišnju međukomorsku saradnju, 
zajedničke aktivnosti na određenim projektima, podršku i servis u povezivanju prvirednih subjekata, firmi članica komora sa područja 
ova dva kantona Federacije Bosne i Hercegovine. Zaključeno je da saradnju treba nastaviti, ojačati, pokrenuti sve mehanizme kako 
bi se privrednicima olakšalo povezivanje, zajednički projekti i investicije, naznačiti smjernice buduće saradnje i zajednički doprinijeti 
stvaranju što povoljnijeg privrednog okruženja svojim članicama. S tim u vezi, dogovoreno je da se u što kraćem roku poduzmu aktivnosti 
na organizovanju sastanka predstavnika vlada Tuzlanskog i Bosansko-Podrinjskog kantona, premijera oba kantona sa ministrima, te 
poslovnog susreta privrednih delegacija sačinjenih od predstavnika firmi članica Kantonalne privredne komore Tuzla i Privredne komore 
Bosansko-Podrinjskog kantona Goražde.

Vlada TK pokrovitelj prve Sedmice i 
Sajma karijere u Tuzlanskom kantonu

Organizacija prve Sedmice karijere, te u sklopu nje i prvog Sajma 
karijere u Tuzlanskom kantonu bila je tema sastanka premijera 
Tuzlanskog kantona Irfana Halilagića i ministra obrazovanja i 
nauke Ahmeda Omerovića sa predstavnicima Univerziteta u 
Tuzli, prorektoricom za međunarodnu i međuuniverzitetsku 
saradnju Vesnom Bratovčić i prorektorom za osiguranje kvaliteta 
i internu evaluaciju Damirom Zenunovićem. Kako su prorektori 
istaknuli, radi se o projektu koji se ove godine organizuje 
po uzoru na slične uspješne aktivnosti koje u Republici 
Hrvatskoj organizuju Sveučilište u Zagrebu i Sveučilište Josipa 
Jurja Strossmayera u Osijeku. „Sedmica karijere i Sajam 
karijere jedinstven je projekat kojeg Univerzitet u Tuzli u 

partnerstvu sa Kantonalnom privrednom komorom Tuzla 
i Udruženjem poslodavaca TK želi pokrenuti na našem 
kantonu, a s ciljem intenziviranja saradnje Univerziteta sa 
tržištem rada”, kazala je prorektorica Bratovčić, dodajući i 
da se radi o logičnom slijedu strateških aktivnosti vezanih 
za ovu saradnju, s obzirom da je Univerzitet u Tuzli bio 
prisutan i na nedavno održanom projektu „Pokreni nešto 
dobro na Tuzlanskom kantonu”, a čiji je cilj upravo pružanje 
podrške mladim poduzetnicima.
„Ohrabruje nas činjenica da se Univerzitet u Tuzli i privreda 
međusobno približavaju i Vlada Tuzlanskog kantona 
sigurno će podržati sve aktivnosti koje idu u tom smjeru. 
Univerzitet vidimo kao generator razvoja Tuzlanskog 
kantona i u tom cilju planirali smo značajne iskorake 
među kojima je izgradnja Kampusa Univerziteta kapitalni 
generacijski projekat”, riječi su premijera Halilagića, koji je 
potvrdio da će Vlada biti pokrovitelj Sedmice karijere i Sajma 
karijere u Tuzlanskom kantonu. Treba napomenuti da će se 
prva Sedmica karijere i Sajam karijere ove godine održati u 
okviru tradicionalne manifestacije Ljetni Univerzitet Tuzla, koja 
će početi krajem mjeseca maja.

D.K.

„28. ljetni univerzitet Tuzla“...

Pripreme za “Sajam karijera”
Prva sedmica karijere će biti i mjesto otvorene diskusije o zakonodavnim rješenjima 
za promovisanje i unaprjeđenje pitanja vezanih za stručnu praksu, volontiranje, te 
usklađivanje obrazovanja sa potrebama tržišta rada 

Ministarstvo obrazovanja i nauke Tuzlanskog kantona i Univerzitet u Tuzli organizovali su u Kantonalnoj privrednoj komori Tuzla 
prvi organizacioni sastanak povodom “Sajma karijera”. Riječ je o aktivnosti koja će se po prvi puta organizovati u Tuzlanskom 
kantonu, koja će biti sastavni dio Ljetnog univerziteta a za koju se najavljaje da će postati tradicija.
„LJUT 2023“ – „28. ljetni univerzitet Tuzla“, biće održan u periodu od 29.5. do 1.7.2023. godine u organizaciji Univerziteta Tuzla. 
Centralna tema „Ljetnog Univerziteta“ je „Obrazovanje za održivi razvoj“.
U sklopu manifestacije „LJUT 2023“ predviđeni su brojni sadržaji koji će studentima, zaposlenicima i široj društvenoj zajednici 
omogućiti sticanje novih znanja i razvoj dodatnih vještina, umrežavanje, promociju naučno-istraživačkog rada, aktivizma, a sve 
to uz druženje, sport, umjetnost i zabavu.
„LJUT 2023“ počinje „Prvom sedmicom karijere“ koja će biti održana od 29. do 31.5.2023. godine. Ova manifestacija dešava 
se prvi puta na Univerzitetu u Tuzli, a biće realizovana u partnerstvu sa Kantonalnom privrednom komorom Tuzla i privrednim 
subjektima Tuzlanskog kantona.

U sklopu „Prve sedmice karijere“ predviđene su brojne 
radionice, paneli i drugi sadržaji u cilju osiguravanja 
direktnog kontakta između privrednih subjekata, 
srednjoškolaca, studenata i akademske zajednice u 
cjelini. Neke od interesantnih aktivnosti usmjerenih 
na povezivanje studenata i poduzetnika su: karijerni 
korzo, brzi intervjui sa poslodavcima, susreti alumnista, 
promocije studentskih projekata, prezentacije 
uspješnih karijera, iskustva iz prakse, itd.
Pored navedenog, Prva sedmica karijere će biti i mjesto 
otvorene diskusije o zakonodavnim rješenjima za 
promovisanje i unaprjeđenje pitanja vezanih za stručnu 
praksu, volontiranje, te usklađivanje obrazovanja sa 
potrebama tržišta rada.
Na sastanku Komori, rečeno je da će sigurno “Sajam 
karijera” biti postavljen u SKPC Mejdan Tuzla i upravo 
na ovom događaju će i zvanično biti otvoren „28. ljetni 

univerzitet Tuzla“. Razgovaralo se o operativnom planu u kojem će se aktivnosti podrediti jednim dijelom i promjenih upisnih 
politika za šta su već poduzeti određeni koraci. Brojne aktivnosti su pokrenutu, planirane i poduzete, temeljene su na iskustvima 
Sveučilišta u Osijeku koje već nekoliko godina organizuje istu manifestaciju a sa kojim je Univerzitet Tuzla u dugogodišnjoj 
kvalitetnoj saradnji. Istaknuto je da se očekuje realizacija niza aktivnosti koje treba da privuku što više mladih, da daju temelj jednoj 
kvalitetnoj manifestaciji koja će biti tradicionalna i koja će tradicionalno da predstavlja snažnu vezu obrazovanja i privrede. S tim 
u vezi, dogovoreno je da se u što kražem roku održi i drugi operativni satanak, da se predlože dopune iznesenih prijedloga, daju 
nove ideje, odrede konkretni zadaci i pristupi finalizaciji realizacije “Sajma karijera”. Sastanku u Komori su pored predstavnika 
Univerziteta u Tuzli, Kantonalne privredne komore Tuzla i Ministarstvaz za obrazovanje TK koje je i organizator sastanka, 
prisustvovali su i predstavnici Obrtničke komore TK, Udruženja poslodavaca TK, Službe za zapošljavanje TK, Pedagoškog 
zavoda TK, Aktiva direktora osnovnih škola i Aktiva direktora srednjih škola na području Tuzlanskog kantona.

D.K.

U Komori održan okrugli sto...

„Poboljšanje kvalitete učenja temeljenog 
na radu kroz jačanje uloge koordinatora 
praktične nastave i privrednih subjekta”
Saradnja Kantaonalne privredne komore Tuzla i austrijske Agencije za obrazovanje i 
internacionalizaciju OeAD - Regionalnog ureda OeAD-a u Sarajevu 

U Kantonalnoj privrednoj komori Tuzla održan je okrugli stol na temu “Poboljšanje kvalitete učenja temeljenog na radu kroz 
jačanje uloge koordinatora praktične nastave i privrednih subjekta”. Velikom broju privrednika sa područja Tuzlanskog kantona, 
predstavnika srednjih škola na početku skupa obratili su se Viktorija Kuzmits i Ivona Čelebičić predstavnice austrijske Agencije za 
obrazovanje i internacionalizaciju OeAD - Regionalnog ureda OeAD-a u Sarajevu i upoznavale učesnike sastanka sa realizacijom 
projekta unapređivanje kvaliteta stručnog obrazovanja kroz jačanje uloge organizatora praktične nastave. 
“Mi radimo projekat koji se zove Unaprjeđenje osiguranja kvaliteta srednjeg stručnog obrazovanja kroz jačanje uloge 
koordinatora praktične nastave. Cilj ovog okruglog stola je da dobijemo povratnu informaciju iz kompanija šta im 
treba od škola, kako bismo mogli napraviti ono najbolje za naše učenike. Napraviti perspektivu kroz srednje stručno 
obazovanje u skladu sa potrebama tržišta rada. Želimo učenicima obezbijediti najbolje uslove, stvoriti prespektivu, 
stvoriti kvalificiranu radnu snagu za kompanije”, izjavila je izaslanica Kuzmits. O značaju teme koju obrađuje okrugli sto 
govorili su Nedret Kikanović predsjednik Kanotnalne privredne komore Tuzla i Asim Bojić predstavnik Ministarstva obrazovanja 
i nauke Tuzlanskog kantona. Primjere dobre prakse pri realizaciji praktične nastave u privrednim subjektima na području TK 
iznijeli su predstavnici srednih škola i privrednih subjekata a temeljem već uspostvaljene i uspješne saradnje sa Agencijom 
OeAD. “Želim se zahvaliti Agenciji OeAD koja je prepoznala u Kantonalnoj privrednoj komori Tuzla partnera u ovom 
značajnom projektu koji ćemo u narednom periodu raditi  za privredu TK u smislu da unaprijedimo srednje stručno 
obrazovanje uz rad, ono što je sigurno u ovom momentu potreba privrede i veliki interes. Okrugli sto je napravljan 
kako bi dobili smjernice i pravce gdje trebamo djelovati i zajedno sa našim Ministarstvom, privrednicima, institucijama 
i međunarodnim organizacijama da unaprijedimo ovaj sistem obrazovanja u Tuzlanskom kantonu”, rekao je predsjednik 
Kikanović. Na skupu su podijeljena iskustva privrednih subjekata u saradnji sa školama pri realizaciji praktične nastave a govorilo 
se i o ulozi koordinatora praktične nastave i mentora u poboljšanju kvaliteta realizacije praktične nastave u preduzećima na 
području TK. Kako je istaknuto na skupu u Komori, Poslovni subjekti u Bosni i Hercegovini sve češće se susreću sa problemom 
nedostatka kvalifikovane radne snage, stoga potraga za odgovarajućom stručnom radnom snagom dobija sve veći značaj. 
Mlade osobe, s druge strane, imaju manje interesa za zanimanja u stručnim školama i češće se odlučuju za gimnazije i tehničke 
škole, a nakon toga za studiranje i visoko obrazovanje. Stoga je veoma značajno da poslovni subjekti kvalitetnom praktičnom 
nastavom u sklopu stručnog obrazovanja privuku mlade i da tako postanu atraktivno radno mjesto za njih. 
Institut za zavarivanje Tuzla u saradnji sa Mašinskom školom Tuzla nastoji osigurati učenicima kvalitetno praktično usavršavanje 
kako bi bili konkurentniji na tržištu rada. “Svjedoci smo trenda odlaska mladih sa ovih prostora. Mi se saradnjom sa 
Mašinskom školom trudimo učenicima ponuditi obrazovanje, praksu, znanje, vještine koje će moći razvijati, unaprijediti 
kroz rad i u konačnici unovčiti a koji će ih zadržati na prostoru BiH. Svi smo pogođeni odlivom kadrova i u situaciji 
smo u kojoj nedostaju svi kadrovi i srednje i visoke stručne spreme”, izjavio je Namik Đibrić tehnički direktor Instituta za 
zavarivanje Tuzla. Učesnici okruglog stola su upoznati sa mogućnostima organizacije praktične nastave kod poslovnih subjekta, 
kao i partnerske saradnje sa srednjim stručnim i tehničkim školama.

Iz Komore...

Održana info-sesija USAID projekta 
“Diaspora Invest”
Partnerstvo Kantonalne privredne komore Tuzla i USAID projekat “Diaspora Invest” 

U partnerstvu Kantonalne privredne komore Tuzla i USAID 
projekat “Diaspora Invest” održan je info-dan o učešću 
prilikama za investiranje i povezivanje lokalnih kompanija 
i bosanskohercegovačke dijaspore. Ovo je bila i prilika za 
predstavljanje javnosti novog Poziva za prijave za dodjelu 
grantova investicijskim projektima pokrenutim od strane 
članova/članica BiH dijaspore (mikro, mala i srednja preduzeća 
i start-up kompanije).
Grantovi u iznosu do 70,000 KM su na raspolaganju 
preduzećima mlađim od tri godine, a koja su osnovana 
sa učešćem dijaspore. Riječ je o pozivu kojim se otvara 
implementacija fonda za dodjelu bespovratnih sredstava čija 
je ukupna vrijednost 2,8 miliona dolara. “Fond za dodjelu 
bespovratnih sredstava USAID projekta “Diaspora Invest” 
razmatrat će zahtjeve za investiranje kojim se želi osigurati 
razvoj finansijski održivih bh. preduzeća sa vezama sa 
bh. dijasporom, a koja imaju potencijal da prošire svoje 
poslovanje i otvore nova radna mjesta. Uključenost 

dijaspore se realizira kroz postojanje dokazivog poslovnog 
partnerstva ili suvlasništva člana/članice bh. dijaspore. 
USAID će, na ovaj način, potpomoći mobilizaciju 
investicijskog kapitala dijaspore i ohrabriti ulaganja u 
lokalne zajednice širom zemlje”, poručuju iz Projekta. 
Bespovratna sredstva će biti dodijeljena za aktivnosti koje 
doprinose kreiranju novih radnih mjesta, povećanju direktnih 
investicija dijaspore, jačanju partnerstava malih i srednjih 
preduzeća u BiH s dijasporom, prenosu znanja iz dijaspore, 
istraživanju novih tržišta, poslovnom umrežavanju te korištenju 
ostalih finansijskih i nefinansijskih doprinosa ekonomskom 
razvoju BiH. Iz USAID-a su pozdravili dosadašnje investicije 
dijaspore na području Tuzlanskog kantona, koje su postale 
primjere dobre prakse za druge dijelove zemlje. Za nadati 
se da će i kroz ovaj poziv kompanije iz Tuzlanskog kantona 
prepoznati svoju priliku, osigurati podršku za nova radna 
mjesta i povezati se sa našom dijasporom.

Iz Gradske uprave...

Prijem za predstavnike Tehnograd Company
Održan radni sastanak gradonačelnika Tuzle i predstavnika građevinske kompanije 
Tehnograd-company iz Tuzle 

Zijad Lugavić gradonačelnik Grada Tuzle je u prostorijama Gradske 
uprave održao radni sastanak sa predstavnicima građevinske kompanije 
Tehnograd-company iz Tuzle. Predstavnici kompanije Tehnograd-
company d.o.o., direktor Ekrem Hukić, finansijski i komercijalni direktor 
Melis Šarić i Melisa Šarić Hodžić zahvalili su se gradonačelniku dr. sc. 
Zijadu Lugaviću na prijemu i izdvojenom vremenu, te čestitali na izboru na 
novu dužnost.
Tema razgovora bila je dosadašnja dobra saradnja, koju Grad Tuzla i ovaj 
lokalni investitor i izvođač građevinskih radova ostvaruju, u kontinuitetu, 
već dugi niz godina, kao i o narednim  aktivnostima i budućim projektima, 
koje će ova kompanija realizovati. „Grad Tuzla, otvoren je za saradnju, te 
su nam građani i privrednici u fokusu rada. Prioritet naše lokalne zajednice 

jeste privrednicima dati podršku, kroz razgovore sa građanima i privrednicima želimo saznati koje su to poteškoće s kojima se 
suočavaju, te pokušati pronaći rješenja za otklanjanje istih. Ono što je naša nadležnost, odmah ćemo se uključiti u rješavanje, a ono 
što nije, nastojat ćemo da budemo podrška u rješavanju. Imajući u vidu dosadašnje aktivnosti ove kompanije i njen značaj, u skladu 
sa njihovim poslovnim opredjeljenjem, mi ćemo se, kao lokalna zajednica, potruditi da budemo što efikasniji u rješavanju zahtjeva”, 
kazao je gradonačelnik Lugavić.

JP Šume TK obilježilo Svjetski dan šuma

JP Šume TK provelo je niz aktivnosti s ciljem obilježavanjem Svjetskog dana šuma.  Organizovali su sadnju više od stotinu 
sadnica drveća u Priluku ukazujući na važnost očuvanja šuma. Učenici Šumarsko tehničke škole iz Živinica održali su ekološki 
čas i sudjelovali u sadnji, zajedno sa šumarima, planinarima i ekološkim udruženjima. “JP Šume TK svake godine ima plan 
proljetnog i jesenjeg pošumljavanja. Ove godine bzasaduiće oko 250 000 sadnica kako bi obnovili degradirane površine 
koje su stradale u ratu a i u požarima”, rekao je Jasmin Murić, izvršni direktor za tehničke poslove u JP Šume TK.
Planinarsko društvo Zefir Gračanica i Planinarsko društvo Vis Lukavac imaju dugogodišnju saradnju sa Šumama TK na 
pošumljavanju.Iz Javnog preduzeća Šume TK pozvali su ljubitelje prirode da sudjeluju u proljetnom pošumljavanju. Kontakte za 
prijavu mogu pronaći na web stranici JP Šume TK. Obilježavanje Svjetskog dana šuma  nastavljeno je u u Kantonalnoj privrednoj 
komori u Tuzli, uz prigodan program i dodjelu zahvalnica.  Ovogodišnji moto obilježavanja Svjetskog dana šuma bio je “Zdrave 
šume za zdrave ljude”.

D.K.

Prijem za predstavnike Elektrodistribucije Tuzla
U Gradskoj upravi održan sastanak sa predstavnicima Elektroprivrede BiH – 
Elektrodistribucije Tuzla 

Zijad Lugavić gradonačelnik Grada Tuzle sa saradnicima je održao sastanak 
sa predstavnicima JP Elektroprivreda BiH – Elektrodistribucija Tuzla, na 
kojem je razgovarano o dosadašnjoj suradnji te projektima koji se planiraju 
realizirati na području grada Tuzle. Predstavnici Elektrodistribucije Tuzla 
istakli su da je upravljanje distributivnom mrežom na području grada Tuzle 
uredno i da je u proteklom periodu postojala dobra suradnja, na obostrano 
zadovoljstvo. Radni sastanak bio je prilika da se razgovara i o zajedničkim 
projektima planiranim za naredni period.Između brojnih tema, koje su se 
našle na dnevnom redu tokom sastanka, najviše pažnje posvećeno je 
snabdijevanju električnom energijom stanovništva na području grada, boljoj 
infrastrukturnoj povezanosti, kao i planiranim investicionim projektima i 
drugim aktivnostima na području grada Tuzle.

Saradnja TZ Grada i Ekonomskog fakulteta
Sporazum o saradnji Ekonomskog fakulteta Univerziteta u Tuzli i 
Turističke zajednice grada Tuzle 

Ekonomski fakultet Univerziteta u Tuzli i Turistička zajednica grada Tuzle 
potpisali su Sporazum o saradnji, čiji je predmet razmjena znanja i uspostava 
stručne, obrazovne i naučne saradnje između ove dvije institucije. Ovim se 
kreira osnova za dalje produbljivanje saradnje u oblasti zajedničkih projekata 
kojima će se doprinijeti razvoju turizma u Tuzli, sa fokusom na osposobljavanje 
visoko-kvalitetnih kadrova iz oblasti menadžmenta u turizmu. Također je 
dogovoreno i gostujuće predavanje Voditeljice Turističkog ureda Turističke 
zajednice grada Tuzle za studente na Odsjeku menadžment u turizmu, te 
zajednički nastupi na sajmovima i konferencijama u zemlji i regiji.

Održan Osječki proljetni sajam...

„Privreda TK“ na sajmu u Osijeku
Zahvaljujući izuzetno dobrim, međukomorskim odonosima sa HGK Županijska komora 
Osijek, Komora Tuzla organizovala nastup svojih članica 

U Osijeku je održan Osječki proljetni sajam. Na više od 2.500 m2 zatvorenog i 8.000 m2 otvorenog izložbenog prostora, sajam 
je ove godine okupio 170 izlagača iz Hrvatske i inozemstva. Ujedno, bila je ovo prva manifestacija održana u novoizgrađenom 
Gospodarskom centru Osječko-baranjske županije vrijednom 9,5 milijuna eura. Svečanost otvaranja Sajma i Centra proteklo 
je uz prisustvo Andreja Plenkovića premijera Hrvatske. “Političko strukturni okvir koji je ova Vlada napravila u svim slavonskim 
županijama čini dodatnu vrijednost. Ukupne investicije su sada na oko 2,5 milijarde eura”, poručio je premijer Plenković. Sajam, 
koji je trajao tri dana, ponudio je posjetiocima domaće proizvode brojnih obiteljskih poljoprivrednih gospodarstava i udruga, a iz 
domene agrara bila je izložena i nezaobilazna poljomehanizacija. Osječki sajam, organizator ove privredne manifestacije, priredio 
je bogat prateći sadržaj pa su se tokom sva tri dana sajma u dvoranama modernog Gospodarskog centra, održavale radionice i 
predavanja u saradnji s Hrvatskom agencijom za poljoprivredu i hranu, Hrvatskom agencijom za malo gospodarstvo, inovacije i 
investicije, Ekonomskim fakultetom i Fakultetom agrobiotehničkih znanosti u Osijeku, Udruženjem obrtnika Osijek i Turističkom 
zajednicom Osječko-baranjske županije. Prethodnih godina trajanja ove značajne sajamske manifestacije, na bivšu lokaciju na 
Pampasu, mnogi su građani Osijeka odlazili tramvajem. S obzirom na poziciju nove lokacije Osječko-baranjska županija je u 
suradnji s Gradskim prijevozom putnika (GPP) za sve posjetitelje osigurala i besplatnu autobusnu liniju koja je putvnike vozila od 
Gajevog trga do Gospodarskog centra.
“Nakon desetljeća sajmovanja na neadekvatnom prostoru Pampasa, kako je župan Anušić i najavio na prošlom, jesenskom 
sajmu, sada je za sve gospodarske aktivnosti na području Osijeka i Osječko-baranjske županije konačno izgrađen moderan i 
funkcionalan prostor, primjeren različitim poduzetničkim aktivnostima. Novi će Gospodarski centar OBŽ imati multifunkcionalnu 
ulogu te će osim sajmovanja služiti za održavanje manjih ili većih kongresa, konferencija, seminara i niza drugih aktivnosti 
usmjerenih jačanju gospodarske aktivnosti na istoku Hrvatske”, rekao je zamjenik župana Osječko-baranjske županije Mato Lukić 
i podsjetio kako je riječ o investiciji vrijednoj oko 9,5 milijuna eura. Pročelnica županijskog Upravnog odjela za gospodarstvo Ivana 
Katavić Milardović naglasila je kako Proljetni sajam uz izložbeno-prodajne sadržaje donosi i niz dodatnih programa. “Središnje 
mjesto je pozornica za niz različitih događanja. Organizovani su zabavni sadržaji i glazbeni nastupi više izvođača, istovremeno u 
dvoranama stručna predavanja, a poseban dio sajma rezerviran je za predstavljanje gospodarskih i ostalih komora. Drugog dana 
Sajma je na centralnoj pozornici održan program koji je organizirao Regionalni centar kompetentnosti Ugostiteljsko-turističke 
škole Osijek s ciljem promocije lokalnih proizvoda kao turističkih aduta županije. Potom su se predstavili frizeri i kozmetičari 
nudeći posjetiteljima svoje usluge”, kazala je pročelnica Katavić Milardović. Direktorica firme Osječki sajam Vesna Grbeša 
istakla je kako su ponuda i programi Sajma različiti, s tim da je naglasak na poljoprivredi, prehrani i obrtništva, ali i stanovanju, 
autoindustriji, uređenju okućnica i vrtova. “Raduje da su za ovogodišnju sajamsku priredbu interes iskazale brojne tvrtke, obrti, 
OPG-ovi i ostali gospodarski subjekti, pa se na najsuvremenijem izložbenom i sajamskom prostoru u regiji predstavilo 170 
izlagača iz zemlje i inozemstva, i to na više od 2.500 m2 zatvorenog i 8.000 m2 otvorenog izložbenog prostora”, rekla je Grbeša.
Organizator 29. osječkog proljetnog sajma i 23. obrtničkog sajma u Osijeku, bila je firma Osječki sajam d.o.o., a u saradnji s HGK 
ŽK Osijek, Hrvatskom obrtničkom komorom i HOK OK Osječko-baranjske županije, pod pokroviteljstvom Osječko-baranjske 
županije i Grada Osijeka.
Zahvaljujući izuzetno dobrim, međukomorskim odonosima sa HGK Županijska komora osijek, Kantonalna privredna komora 
Tuzla je bila u mogućnosti organizovati nastup svojih članica na ovoj značajnoj sajamskom manifestaciji. Zajedničku izložbenu 
postavku koju Kantonalna privredna komora Tuzla već godinama organizuje za svoje članice pod nazivom “Privreda TK”, 
sačinjavale su firme članice: „Transturist“ Tuzla,  „Golden tours“ Tuzla, Hotel „Vertigos“ Tuzla, „Corn flips“ Srebrenik, „Mlin 
Nezić“ Gradačac, „Pašnjak“ Tuzla, Hotel „Tehnograd“ Tuzla, „Fana“ Srebrenik, „Izazov“, Kalesija, „TQM“ Lukavac, Etno restoran 
„Bardak“ Đurđevik, „Borplastika“ Tuzla, „Bosfor Stil“ Živinice, “Wortmanmetal” Tinja, “Lović&CO” Lukavac, “Terme Ozren” 
Petrovo “Radius” Gračanica, “Eko život” Tuzla, Turistička zajednica Grada Tuzla, Turistička zajednica Tuzlanskog kantona.

Pripremio: Dino Kalesić

Održan 47. međunarodni sajam građevinarstva “SEEBBE” ...

“Privreda TK” na sajmu u Beogradu
Izlagački prostor Vanjskotrgovinske komore BiH sa firmama iz Privredne komore 
Republike Srpske - Tuzlanski kanton, zajedničkom i tradicionalnom postavkom pod 
nazivom “Privreda TK”, predstavila Kantonalna privredna komora Tuzla 

Jedan od najvažnijih regionalnih sajamskih događaja u sektoru 
građevinske industrije, 47. međunarodni sajam građevinarstva 
“SEEBBE”, održan je u Beogradu na Beogradskom sajmu. 
Pod sloganom „Gradimo pametno“, ova manifestacija je 
okupila 430 izlagača, proizvođača i distributera građevinskog 
materijala i opreme, stručnjake, arhitekte, inženjere, nove 
trendove i tehnologije, od istraživanja terena i projektovanja, 
preko izgradnje i održavanja objekata u visokogradnji, 
niskogradnji i hidrogradnji, te nove namjenske IT tehnologije 
u svim sektorima građevinarstva. Sajam je otvorio Goran 
Vesić ministar građevinarstva, saobraćaja i infrastrukture u 
Vladi Republike Srbije. Izlagački program 47. međunarodnog 
sajma građevinarstva u Beogradu obuhvatao je širok 
spektar proizvoda i usluga iz oblasti građevinarstva. Na 
sajmu su bili prisutni proizvođači i distributeri građevinskog 
materijala, opreme i alata, kao i predstavnici kompanija koje 
se bave projektovanjem, izgradnjom i renoviranjem objekata, 
predstavljeni su svi proizvodi i usluge od izgradnje krova 
do podne keramike, od građevinskih elemenata do kuća 
po sistemu ključ u ruke. Među izlagačima su se mogli naći 
i proizvođači betona, građevinskih blokova, cigala, krovne 
i fasadne obloge, izolacionih materijala, podnih obloga, 
stakla, drvenih konstrukcija i drugih materijala koji se koriste 
u građevinarstvu, proizvođači energetski efikasnih sistema i 
opreme za klimatizaciju i ventilaciju, kao i mnogi drugi.

Ove godine su predstavljeni i proizvođači i distributeri 
građevinske opreme i alata, kao što su bageri, kamioni, 
dizalice, kompresori, građevinske mašine, alati za zavarivanje, 
bušenje, brušenje. Posjetioci su imali priliku da se upoznaju 
sa novim tehnologijama u građevinarstvu, uključujući pametne 
sisteme za upravljanje objektima, automatizaciju i digitalizaciju. 
Posebna pažnja je bila posvećena energetskoj efikasnosti i 
ekologiji, sa akcentom na najnovijim trendovima i proizvodima 
koji pomažu u smanjenju negativnog uticaja na životnu 
sredinu. U okviru Sajma građevinarstva održan je i najveći 
međunarodni sajam u oblasti prirodnog kamena i prateće 
industrije 13. međunarodni sajam kamena i prateće industrije 
STONEEXPO SERBIA. Sajam je po tradiciji ponovo bio mjesto 
susreta profesionalaca u industriji kamena iz Srbije, zemalja 
regiona i svijeta. Među stalnim izlagačima su bile vodeće 
domaće i međunarodne kompanije koje se bave istraživanjem, 
eksploatacijom i preradom kamena, proizvodnjom mašina, 
alata i opreme za eksploataciju, preradu, zaštitu i restauraciju 
kamena. Na ovogodišnjem sajmu su predstavljene nacionalne 
izložbe Austrije, Crne Gore, Češke Republike, Indije, Kine, 
Republike Srpske i Turske. Beogradski sajam je tradicionalno 
na Sajmu građevinarstva dodijelio nagrade za proizvode iz 
nekoliko robnih grupa, u cilju podsticanja izlaganja novih 
tehničko-tehnoloških rješenja. Pokrovitelj manifestacije je 
Ministarstvo građevinarstva, saobraćaja i infrastrukture 
Republike Srbije.

Inače, 7. međunarodni sajam građevinarstva “SEEBBE” u 
Beogradu je okupio kompanije građevinske industrije iz više 
od 20 zemalja. Kada je u pitanju komorski sistem regije, treba 
reći da je po prvi put na Sajmu građevinarstva organizovano 
nastupila PK Crne Gore, da je svoj izlagački prostor imala i 
Vanjskotrgovinska komora BiH sa firmama iz Privredne komore 
Republike Srpske a da je Tuzlanski kanton, zajedničkom 
i tradicionalnom postavkom pod nazivom “Privreda TK”, 
predstavila Kantonalna privredna komora Tuzla. Postavku su 
sačinjavale firme, članice Komore: “Tehna” Gračanica, “Tuzla 
kvarc”, “Tehnograd Company” Tuzla, “Radius” Gračanica, 
“Wortmanmetal” Tinja, “Lović&CO” Lukavac,  “Bosfor Stil” 
Živinice, “Yavuz” Živinice, “Herceg” Srebrenik, “Borplastika” 
Tuzla i  “Fibraworld” Gradačac.

Pripremio: Dino Kalesić

Zagreb: 50. jubilarna “Ambienta”, 25.9. - 1.10.
Međunarodni sajam namještaja, unutarnjeg uređenja i prateće industrije 

Međunarodni sajam namještaja, unutarnjeg uređenja i prateće industrije Ambienta je nacionalni središnjeg poslovni događaj 
drvno-prerađivačke industrije i proizvodnje. S tematskim cjelinama Namještaj i unutarnje uređenje te industrijski program, Design 
zona, programom zaokružuje priču o unutarnjem uređenju, dizajnu i pratećoj industriji. Zagrebački velesajam će 50. jubilarnu 
“Ambientu” organizovati od 25.9. do 1.10.2023. godine. Sajam je izvanredna prilika za promociju proizvoda i usluga iz oblasti 
namještaja za uređenje doma, uredskog namještaja, namještaja za opremanje hotela i apartmana, unutarnjeg uređenja (zidne 
obloge, rasvjeta, tepisi, zavjese, dekori), strojeva i alata te repromaterijala za drvnu industriju i proizvodnju namještaja. Pored 
izlagačkog segmenta uz predstavljanje noviteta i inovacija u pripremi je tematski cjelovit stručni i edukacijski program u cilju 
predstavljanja novih tržišnih i tehnoloških kretanja kako u proizvodnji namještaja i drvnoj industriji tako i u području graditeljstva. 
Kantonalna privredne komora Tuzla će i ove godine biti sastavni dio ove značajne sajamske manifestacije. Kantonalna privredna 
komora Tuzla poziva sve firme iz oblasti drvoprerađivačke industrije na području Bosne i Hercegovine da se odluče za učešće na 
velikom i značajnom sajmu u Zagrebu. Za kataloško predstavljanje djelatnosti Komore na Ambienti 2023, Zagrebački velesajam 
osigurat će zajednički izložbeni prostor. Poslovnim posjetiteljima koji će sajam posjetiti u organizaciji Komore, Zagrebački 
velesajam osigurat će b2b susrete u terminu po dogovoru. Za sve firme koje odluče izlagati na Sajmu a posredstvom Kantonalne 
privredne komore Tuzla, menadžment Zagrebačkog velesajma i sajma “Ambienta”, će i ove godine odobriti i posebne finansijske 
uslove. Nadamo se velikom odzivu firmi iz drvoprerađivačke oblasti i industrije namještaja, članica Komore, firmi sa područja 
Tuzlanskog kantona te cijele Bosne i Hercegovine a sve u cilju uspješnog nastupa Kantonalne privredne komore Tuzla s 
izlagačima na ovogodišnjoj Ambienti. Za prijave i sve potrebne informacije te dogovore o posebnim uslovima nastupa, kontakt 
osoba: Dino Kalesić, 061/164-311, 035/369-562, dino@kpktz.ba.

D.K.

Modriča: “12. sajam privrede”, 7-8 septembra

Jedna od najvažnijih privrednih manifestacija nap odručju opštine Modriča, “12. sajam privrede” biće održan 7. i 8. septembra 
2023. godine na lokaciji Kulturno-sportskog centra u Modriči (sportska dvorana). Pored privrednih subjekata, na Sajmu će se 
predstaviti i izlagači iz oblasti turizma i poljoprivrede. Tokom sajma je planirano održavanje raznih konferencija i razgovora 
privrednika o aktuelnim tematskim sadržajima iz oblasti proizvodnje i usluga. Svrha Sajma je da stvara i promoviše poduzetnički 
duh, poveže privedne subjekte sa različitih područja, te poveća konkurentnost privrednog sektora i privredni razvoj. Sajam će 
okupiti brojne finansijske institucije, nevladine organizacije i razvojne agencije koje pružaju podršku razvoju malog i srednje 
preduzetništva, uz medijsku promociju. Organizatori sajma Opština Modriča i Razvojna agencija opštine Modriča pozivaju sve 
zainteresovane da na vrijeme rezervišu izložbeni prostor za predstavljanje svojih proizvoda i usluga i ostvare nove poslovne 
kontakte i ugovore. Sve dodatne informacije na www.raomd.org, mail: sajam.modrica@gmail.com i oarmsp@gmail.com, telefon 
sa brojevima: 053/814-065 i 053/811-372.

Bihać: 20. sajam “Ekobis”, 7-10.9.
Privredna komora USK organizira 20. Međunarodni 
sajam ekologije – EKOBIS 2023, koji će se održati u 
Bihaću od 7. do 10.9.2023. godine.
Više od desetljeća sajam EKOBIS je najpoznatija i 
najposjećenija privredna i ekološka manifestacija u široj 
regiji. Ovaj status EKOBIS održava kreiranjem pozitivnog 
poslovnog ambijenta, kroz visoke usluge poslovnog 
umrežavanja izlagača i posjetitelja, ali i organizacijom 
svih drugih sadržaja i poslovnih događanja prilagođenih 
potrebama i željama izlagača. U proteklih 19 godina na 
ovom sajmu se predstavilo više od 3.700 izlagača iz 18 
zemalja, a sajam je posjetilo preko 250.000 posjetitelja. 
Ovim brojkama svakako treba dodati i preko 670 
uspješno realiziranih pratećih sadržaja. Osim toga, sva 
sajamska događanja prate najznačajnije medijske kuće 
u regiji. Sve ovo su dobri argumenti da Vas pozovemo 

da na vrijeme rezervirate Vaš izložbeni prostor, ali i da prijavite aktivnosti vezane za prateće sadržaje (promocije, prezentacije, 
degustacije, okrugle stolove i ostale sadržaje).
Pratite sve aktivnosti vezane za organizaciju sajma na stranici Privredne komore USK - https://www.pkusk.com/ekobis

Najava sajamskih manifestacija…

Gračanica: Grapos Expo od 16. do 19. maja
Međunarodni sajam poduzetništva i obrta 

Međunarodni sajam poduzetništva i obrta “Grapos 
Expo” Gračanica je sajam poduzetništva i obrta 
širokog spektra, međunarodnog karaktera i 
razvojno-edukativnog usmjerenja. Sajam se profilira 
se kao sajam dostignuća proizvodnog i uslužnog 
poduzetništva i obrta, starih i umjetničkih zanata te 
kvalitetnih uvjeta iz okruženja koji doprinose razvoju 
poduzetništva i obrta.
GRAPOS EXPO nastavlja rasti i uvrštava se na 
ljestvicu najvećih najznačajnijih sajmova u regionu. 
Prvi sajam održann je 2010 godine u Gračanici i od 
tada svake godine pravi iskorak u svim segmentima 
od broja izlagača, prostora, te samih posjetilaca. 
Sajam se i ove godine održava na prostoru poslovne 
zone “Fering” od 16. do 19. maja na preko 10.000m2 
izložbenog prostora. Sajam predstavlja privrednu 
aktivnost malog i srednjeg poduzetništva i svih drugih 
aktera razvoja poduzetničke klime te privrednog i 
ekonomskog razvoja opštine Gračanica, Tuzlanskog 
kantona i cijele BiH.

Budite dio priče koja se piše u Gračanici jer, 
budućnost se ne očekuje, ona se gradi!

Prijava na: https://kpktz.ba/index.php/vijesti/2082-
gracanica-grapos-expo-od-16-do-19-maja

Komorski informator mart-april 2023. 13Komorski informator mart-april 2023.  12



KANTONALNA PRIVREDNA KOMORA TUZLA
KOMORSKI INFORMATOR

KANTONALNA PRIVREDNA KOMORA TUZLA
KOMORSKI INFORMATOR

Iz Vlade Tuzlanskog kantona...

Vlada Tuzlanskog kantona, iskren 
partner poljoprivrednicima
Distribucija milion komada sadnog materijala 

U Tuzlanskom kantonu je obilježen početak distribucije milion komada sadnog 
materijala povrća. Svečanosti su u krugu udruženja Bosper i Plant d.o.o. 
prisustvovali premijer Tuzlanskog kantona Irfan Halilagić i ministar poljoprivrede, 
šumarstva i vodoprivrede Fedahija Ahmetović. Ovom manifestacijom počela je 
sezona sadnje povrća u plastenicima kao i zvanična prodaja visoko kvalitetnog 
rasadnog materijala, koje i ove godine poljoprivrednicima na raspolaganje 
stavljaju najveći proizvođači sadnog materijala povrća za tržište Bosne i 
Hercegovine, udruženje Bosper i Plant d.o.o. U ovogodišnjem asortimanu 
presadnica povrća dominantnu osnovu čine visokorodni hibridi povrća 

renomiranih svjetskih proizvođača sjemena povrća kao i starije odomaćene sorte povrća, rečeno je, a treba naglasiti da se radi 
o presadnicama povrća čije zdravstveno stanje kontrolišu federalne institucije. „Proizvodnja zdravstveno ispravnog i sortno 
čistog sadnog materijala u svijetu i Bosni i Hercegovini predstavlja veliki izazov, a s kojim se Plant i drugi registrovani 
proizvođači kvalitetno nose pa domaćem i stranom tržištu nude kvalitetan i siguran sadni materijal. Očekuje se da 
će tokom aprila i maja biti distribuirano preko milion presadnica povrća za proizvodnju u plastenicima i oko milion 
presadnica za proizvodnju povrća na otvorenom polju. Prosječni prinosi koji se očekuju od ovog rasadnog materijala su 
6.000 tona povrća i oko 1000 tona voća (jagode i lubenice)“, kazao je direktor Plant d.o.o. Adnan Hodžić. Premijer Halilagić 
je istaknuo da je i ova manifestacija pokazatelj da Vlada i Bosper, te Plant d.o.o. dijele stratešku viziju razvoja poljoprivredne 
proizvodnje u Tuzlanskom kantonu. „Svjesni smo značaja i potencijala poljoprivredne proizvodnje i proizvodnje hrane na 
području našeg kantona i spremni smo uložiti i ulagati dodatne napore da poljoprivrednu proizvodnju unaprijedimo i 
podignemo na znatno viši nivo. Prošle godine Vlada Tuzlanskog kantona je za poticaje u poljoprivredi izdvojila rekordnih 
14 miliona KM. Ove godine u Budžetu smo predvidjeli 12,8 miliona KM za ovu namjenu, a to ne mora biti konačna cifra. 
I ove godine osluškujemo potrebe poljoprivrednika i naš partnerski odnos sa našim poljoprivrednicima nastavit ćemo i 
ove godine, te ćemo odgovarati na njihove potrebe i kretanja na tržištu“, kazao je premijer Halilagić. 
Također, premijer Halilagić je istaknuo da je Tuzlanski kanton lider po poljoprivrednoj proizvodnji u Federaciji BiH. 
„Oko 33% od ukupne poljoprivredne proizvodnje u Federaciji odvija se upravo na području našeg kantona. Od ukupno 
oko 80.000 poljoprivrednih gazdinstava u Federaciji, oko jedne četvrtine njih se nalazi na području našeg kantona. To 
pokazuje da imamo veliki potencijal i još uvijek značajan prostor za dalji razvoj. Također, razvoj ove privredne grane 
pokazuje da smo dobro prepoznali naše potencijale i komparativne prednosti, te da smo stvorili relativno dobru klimu za 
razvoj obrtničkog poljoprivrednog biznisa“, zaključio je premijer Halilagić. 

Saradnja na razvoju atraktivnih 
turističkih sadržaja
Mogućnosti zajedničke saradnje na razvoju atraktivnih turističkih sadržaja na području 
Tuzlanskog kantona  - „Ministarstvo će pružiti podršku u realizaciji projekta“ 

Ministar trgovine, turizma i saobraćaja Tuzlanskog kantona Denis Bećirović sa 
sekretarom Ministarstva Azrom Gavranović i pomoćnikom ministra za trgovinu i 
turizam Dželminom Huremović održao je sastanak sa predstavnicima firme „Globe 
Inside Ancona“ Marccom Ramazotijem i direktoricom nevladine organizacije C.I.S.P. 
Jasminom Ovčina.
Na sastanku je razgovarano o mogućnostima zajedničke saradnje na razvoju 
atraktivnih turističkih sadržaja na području Tuzlanskog kantona koji će turistima 
ponuditi jedinstven doživljaj. Fokus je bio na digitalizaciji i komercijalizaciji tih sadržaja, 
kako bi se širem auditoriju predstavila turistička ponuda Tuzlanskog kantona. „Globe 
Inside Ancona“ pokrenula je i start-up projekat u martu 2022. godine pod nazivom  

Globe Inside d.o.o. Kladanj, kao prvu incoming putničku agenciju na području TK koja za sada ima tri uposlena. Sastanku  je 
putem video poziva prisustvovao i profesor Marcco Cocciarini, koji je većinski vlasnik agencije Globe Inside te je upoznao 
prisutne o osnovnoj ideji i planovima incoming turizma koji žele razvijati. Ministar Bećirović izrazio je zadovoljstvo što je Tuzlanski 
kanton odabran za ovaj značajan turistički projekat. „Ministarstvo će pružiti podršku u realizaciji projekta“, kazao je ovom 
prilikom ministar Bećirović. „Tuzlanski kanton je Kanton koji ima razvijen Univerzitet. Idealno je postavljen u geografskom 
smislu. Imamo aerodrom, kopneni saobraćaj, jako blizu plovnu rijeku i željezničku infrastrukturu. Kanton ima kapacitete 
za ljetni i zimski turizam, seoski turizam, istorijski, religijski i turizam koji prati manifestacije, kao što su Ljeto u Tuzli, 
Zima u Tuzli i druge. Osnovane su Turističke zajednice u većini atraktivnih gradova/općina na području Tuzlanskog 
kantona. Značajan je broj smještajnih kapaciteta, imamo hotele, hostele, etno sela, kao i prirodna bogatstva biljnog i 
životinjskog svijeta. Važno je istaknuti i Zaštićeni pejzaž Konjuh“, kazao je ministar Bećirović.
Na sastanku je rečeno da je već planiran ljetni kamp na Konjuhu, koji bi uključivao više različitih aktivnosti poput posjeta 
bosanskim kućama, vjerskim objektima, adrenalinskim parkovima, penjanje, obilazak nekropole, dolazak u Tuzlu, predavanja 
univerzitetskih profesora) te dogovoreni detalji dalje saradnje.

Vlada TK najavila nova ulaganja u 
Međunarodni aerodrom Tuzla
Aerodrom mora unaprijediti i druge neophodne uslove za 
polijetanje aviona u uslovima smanjene vidljivosti 

Imajući u vidu da je razvoj Međunarodnog aerodroma u Tuzli u direktnoj uzročno-posljedičnoj vezi sa njegovom opremljenošću i 
povećanjem kapaciteta za prijem većeg broja putnika, te povećanim brojem zračnih operacija, Vlada TK je razmatrala i prihvatila 
Informaciju o prioritetnom investicijskom ulaganju u kapitalne projekte ovog preduzeća. Naime, osim izgradnje trećeg Gatea, 
čime se stvaraju osnovni preduslovi za uvođenje trećeg baznog aviona kompanije Wizz Air, što je intencija ove aviokompanije, 
Aerodrom mora unaprijediti i druge neophodne uslove za polijetanje aviona u uslovima smanjene vidljivosti. Prije svega tu se 
radi o smanjivanju potrebnog minimuma vidljivosti duž polijetno – slijetne staze (PSS) sa trenutnih 300 na 150 ili u konačnici 
na 125 metara. Ovo unaprjeđenje bi tokom maglovitih dana smanjilo kašnjenja baznih aviona na jutarnjim letovima u odlasku, 
a sto bi u konačnici omogućilo redovan raspored letova tokom dana. Projekat ugradnje svjetala centralne linije na PSS stvorio 
bi pretpostavke i za buduća unapređenja u pravcu implementacije projekta ILS CAT III na kome aerodrom Tuzla i BHANSA 
incijalno već rade, a značajno je napomenuti da jedinu mogućnost za unapređenje na ovaj nivo u Bosni i Hercegovini ima upravo 
Međunarodni aerodrom Tuzla, te bi ga realizacija ovakvog kapitalnog projekta učinila znatno konkurentnijim na zahtjevnom 
tržištu aviosaobraćaja.

Odjeljenje za informisanje
Vlade Tuzlanskog kantona

Završne pripreme za početak rada 
regionalne sanitarne deponije
Rekonstrukcijom pristupnog puta Vlada TK će dodatno podržati početak rada Eko –Sep-a 

Završne pripreme za početak rada regionalne sanitarne deponije JP „Ekosep“ 
d.o.o. Živinice, bile su povod za posjetu premijera Tuzlanskog kantona Irfana 
Halilagića i delegacije Vlade TK ovom privrednom društvu. Podsjećamo, radi se 
o javnom preduzeću čiji su osnivači Grad Živinice i općine Banovići i Kladanj 
s primarnim ciljem sanitarnog zbrinjavanja otpada sa ove tri lokalne zajednice. 
Deponija je smještena na granici Živinica i Banovića, a kako bi i zvanično počela sa 
radom i prijemom otpada preostalo je da se otklone sitniji nedostaci po uputama 
nadzornog organa. „Drago nam je vidjeti da je ovaj zajednički projekat tri 
jedinice lokalne samouprave doveden do faze kada možemo očekivati i 

početak njegovog rada. Koliko možemo vidjeti radi se o modernom postrojenju koje je u rangu sa ovakvim postrojenjima 
u zapadnoj Europi i očekuje se da će uz nulti utjecaj na okoliš, ostvariti i pozitivan utjecaj na cijelu društvenu zajednicu. 
Imajući u vidu sve navedeno, ali i danas istaknuti problem pristupnog puta, Vlada Tuzlanskog kantona će sagledati 
mogućnosti da, u saradnji sa Direkcijom regionalnih cesta, reagujemo i damo naš dodatni doprinos ovom zajedničkom 
projektu nekoliko lokalnih zajednica, ali i generacijskom projektu za Tuzlanski kanton“, rekao je premijer Halilagić. Kako je 
istaknuo direktor Ekosep-a Selmir Šljivić, „Ovaj objekat će u mnogome popraviti uslove življenja u ovom regionu i omogućiti 
stanovnicima da razvrstavanjem i upravljanjem otpadom doprinesu zaštiti okoline u kojoj žive i unaprijede život za mlade 
naraštaje, ali i učestvuju u globalnom pokretu za unapređenje zaštite prirode. Pored lokalnih zajednica osnivača, već 
od samog početka korisnici deponije će biti i Srebrenik i Gračanica, a u perspektivi u drugoj fazi zbrinjavanja otpada 

planirano je da deponija preraste u Centar za zbrinjavanje otpada za cijelu regiju odnosno Tuzlanski kanton, jer bi se 
vršila selekcija, odvajanje otpada, to jest naknadna obrada otpada po uzoru na EU standarde“.
Imajući u vidu sve navedeno, sa sigurnošću se može kazati da se radi o generacijskom projektu i jednom od najbitnijih za 
dugoročno rješavanje problema odlaganja otpada, zaštitu životne sredine, a time i ljudi na području Tuzlanskog kantona. Uz 
premijera Halilagića delegaciju Vlada su činili i ministrica prostornog uređenja i zaštite okolice Anela Ajšić i direktor JU Direkcija 
regionalnih cesta TK Zijad Omerčić.

Iz Vlade Tuzlanskog kantona...

Rekordna izdvajanja za podršku poljoprivredi
Održana 50. redovna sjednica Vlade TK 

Tuzlanski kanton je ove godine za podršku poljoprivrednoj 
proizvodnji i ruralnom razvoju usmjerio ukupno nešto više od 
13 miliona KM. To je do sada najveći iznos novčanih podrški 
obezbjeđen u Budžetu Kantona, namijenjen poljoprivredi 
i ruralnim razvoju, a posmatrajući trend proteklih godina, 
izdvajanja za oblast novčanih podrški u poljoprivredi i ruralnom 
razvoju na području Kantona imaju tendenciju rasta. U 2019. 
godini bila su planirana sredstva u iznosu od 4.373.000,00 
KM, u 2020. godini sredstva u iznosu od 7.000.000,00 KM, u 
2021. godini sredstva u iznosu od 7.750.000,00 KM, dok su 
prošle godine ta sredstva dosegla 13,2 miliona KM, navodi se 
u danas prihvaćenom Izvještaju o realizaciji novčanih podrški 
u poljoprivredi i ruralnom razvoju u 2022. godini. Poljoprivredni 
proizvođači sa područja Gradačca ostvarili su najveći iznos 
novčanih podrški u visini od oko 2,9 miliona KM. U strukturi 
novčane podrške najveći iznosi novčane podrške na području 
Gradačca ostvareni su u proizvodnji krošnjastog voća, podršci 
za muzna grla u liniji otkupa mlijeka i za otkup voća za dalju 
prodaju i izvoz. Na drugom mjestu po visini ostvarene novčane 
podrške je Općina Čelić sa iznosom od oko 2.5 miliona KM, od 
čega se najveći dio odnosi na novčanu podršku za proizvodnju 
jagode u zaštićenom prostoru, proizvodnju krošnjastog voća 
i novčanu podršku za muzna grla u liniji otkupa mlijeka. Na 
trećem mjestu je Kalesija sa iznosom od oko 1,5 miliona KM, 
u čijoj strukturi se najveći dio odnosi na novčanu podršku za 
muzna grla u liniji otkupa mlijeka, uzgoj rasplodne stoke-junice 
i proizvodnju pilećeg mesa. Značajni iznosi novčanih podrški 
realizovani su i na području Gračanice, Živinica, Tuzle, Doboj 
istoka itd.
Treba istaknuti da su Kantonalnim programom se nastojale 
obuhvatiti poljoprivredne proizvodnje za koje Federalnim 
programom nije predviđena novčana podrška, kao i 
proizvodnje za koje su postavljene visoke proizvodne kvote po 
jedinici proizvodnje na federalnom nivou, a koje su od interesa 
za razvoj ukupne poljoprivredne proizvodnje na području 
Kantona. Od ukupno 106 miliona KM, koliko je Federalnim 
programom planirano sredstva za realizaciju novčanih podrški u 
poljoprivredi i ruralnom razvoju u 2022. godini, poljoprivrednim 
proizvođačima sa područja Tuzlanskog kantona je odobreno 
ukupno skoro 16 miliona KM. Najveći iznos novčane podrške 
odobren za proizvodnju svježeg kravljeg mlijeka i iznosi 

9.320.266,70 KM, odnosno 58,74 % od ukupno odobrene 
podrške. Najveći iznos novčanih podrški iz Budžeta Federacije 
Bosne i Hercegovine u oblasti biljne i animalne proizvodnje 
ostvarila općina Kalesija, sa ukupnim iznosom od 4.125.098,18 
KM, koji se odnosi se na proizvodnju svježeg kravljeg mlijeka, 
proizvodnju krmnog bilja, proizvodnju stočnih žita i proizvodnju 
goveđeg mesa. Na drugom mjestu po visini realizirane novčane 
podrške iz Budžeta FBiH je Gradačac, sa ukupnim iznosom od 
3.221.566,77 KM, od čega se najveći udio novčanih podrški 
odnosi na proizvodnju svježeg kravljeg mlijeka, proizvodnju 
hljebnih žita, proizvodnju goveđeg mesa i proizvodnju silažnog 
kukuruza. Značajnu realizaciju novčanih podrški iz Budžeta 
Federacije Bosne i Hercegovine u 2022. godini zabilježili su 
i Živinice sa iznosom od oko 1,8 miliona KM, te Gračanica sa 
iznosom od skoro 2 miliona KM.

Iz uporednih pokazatelja o realizaciji novčanih podrški za 
protekle četiri godine, vidljivo je da je u 2022. godini došlo 
do značajnog rasta realiziranih novčanih podrški u odnosu 
prethodne tri godine.

Odjeljenje za informisanje
Vlade Tuzlanskog kantona

Iz Nove banke AD Banja Luka...

Ekspozitura Nove banke u 
Laktašima na novoj lokaciji
Radno vrijeme Ekspoziture Laktaši je od 08.00 do 16.00 časova radnim danima 

Od 10. marta 2023. godine, poslovnica Nove banke Ekspozitura Laktaši 
radiće na novoj lokaciji, na adresi Trg palog Borca Predraga Budića 
bb. Preseljenje Ekspoziture realizovano je sa ciljem unapređenja mreže 
poslovnica i kvalitetnijeg zadovoljavanja bankarskih potreba fizičkih i 
pravnih lica, te javnog sektora. Gradonačelnik Grada Laktaši Miroslav 
Bojić i predsjednik Uprave Nove banke Siniša Adžić, simboličnim 
presijecanjem vrpce ozvaničili su početak rada Ekspoziture Laktaši. 
Nova banka je u Laktašima prisutna već dvije decenije, tokom kojih 
je kvalitetno odgovarala na potrebe svojih klijenata. Kontinuirani rast 
u svim segmentima ogleda se i u otvaranju novog, moderno uređenog 
prostora za obavljanje bankarskih poslova. Da bi podstakla održivi 
razvoj i uspeh, Nova banka ulaže značajne napore u zadovoljenje 
potreba klijenata, unapređenje proizvoda i usluga, te poboljšanje internih 
procesa u svakoj zajednici u kojoj posluje. Jedno od primarnih načela 
poslovanja Banke je i društvena odgovornost, koja podrazumijeva 
poduzimanje aktivnosti za dobrobit pojedinaca i zajednice. Otvaranje 
nove poslovnice bila je prilika da Banka uruči donaciju u vrijednosti 
1.000,00 KM Društvu dobrovoljnih davalaca krvi Laktaši. Radno vrijeme 
Ekspoziture Laktaši je od 08.00 do 16.00 časova radnim danima, te 
od 08.00 do 13.00 časova subotom. Na novu lokaciju preseljen je i 
bankomat, a više informacija o uslugama klijenti mogu dobiti pozivom 
na besplatan info telefon 080050011.

Nova banka učestvovala u nabavci 
medicinske opreme
Nova banka AD Banja Luka odazvala se pozivu upućenom od strane 
Američke trgovačke komore u BiH

Nova banka AD Banja Luka odazvala se pozivu upućenom od 
strane Američke trgovačke komore u BiH (AmCham BiH), te, 
uz druge kompanije, učestvovala u prikupljanju donatorskih 
sredstava za nabavku medicinske opreme za Odjeljenje 
za hematologiju i onkologiju Klinike za dječije bolesti 
Univerzitetskog kliničkog centra Tuzla i Odjeljenje dječije 
hematoonkologije Univerzitetskog kliničkog centra Republike 
Srpske. Akcija je sprovedena u saradnji sa Udruženjem “Srce 
za djecu oboljelu od raka” iz Sarajeva i Udruženjem „Iskra“ 
iz Banje Luke. Predsjednik Uprave Nove banke Siniša Adžić 
prisustvovao je uručenju donacije medicinske opreme u 
Roditeljskoj kući „Iskra“, te je izrazio zadovoljstvo što je Nova 
banka dio i ove humanitarne akcije, posebno jer je prethodno 
učestvovala u izgradnji Roditeljske kuće. „Sa željom da 
doprinesemo stvaranju sigurnog okruženja i boljih uslova za 
one koji na samom početku svog života trebaju našu pomoć, 
odazvali smo se pozivu, te se nadamo da će donirana oprema 
pomoći pravovremenom i adekvatnom intervenisanju u procesu medicinskog zbrinjavanja djece“, izjavio je Adžić. Povodom 
obilježavanja 20 godina rada Američke trgovačke komore u BiH (AmCham BiH), predsjedniku Uprave Nove banke uručena 
je zahvalnica za podršku društveno korisnim aktivnostima koje Komora organizuje. Načela društveno odgovornog poslovanja 
kojim se Nova banka rukovodi obuhvataju poduzimanje aktivnosti za dobrobit pojedinaca i zajednice, toleranciju, poštovanje 
različitosti, te promocije pozitivnih vrijednosti, a posebna pažnja posvećuje se najosjetljivijim kategorijama stanovništva.

D.K.

Novi vizuelni identitet Sparkasse Banke...

„Iza vas stoji banka za snove u boji“
Zasluge za strateški razvoj novog vizuelnog identiteta Erste i Sparkasse grupacije 
pripadaju agenciji Jung fon Mat 

Sparkasse Banka je sa novom kampanjom simboličnog 
naziva „Iza vas stoji banka za snove u boji“ predstavila novi 
korporativni dizajn koji je od ove godine u primjeni na nivou 
cijele Erste i Sparkasse grupacije širom Evrope.  Višebojni 
identitet i optimiziran logotip u bijeloj boji su osnova nove, 
modernizovane i digitalnom svijetu prilagođene prezentacije 
Sparkasse brenda.  Sparkasse logotip zadržava svoju 
prepoznatljivu formu i znak „S“, ali će biti osvježen u dizajnu 
te će se moći vidjeti u bijeloj (monohromatskoj) izvedbi na nizu 
boja. Time vizuelni nastup ove banke dobija jednu privlačnu, 
razigranu dimenziju koja privlači pažnju posebno na digitalnim 
medijima. Zasluge za strateški razvoj novog vizuelnog 
identiteta Erste i Sparkasse grupacije pripadaju agenciji Jung 
fon Mat.
Elmira Lalić, direktorica marketinga Sparkasse Banke 
pojašnjava bit novog korporativnog dizajna: 
– Promjena vizuelnog identiteta naše grupacije i Sparkasse 
Banke u BiH, i način na koji je on koncipiran, ustvari odražava 
naš sveukupan poslovni koncept i smjer. To prije svega znači 
spremnost da mijenjamo sebe, da gradimo još jači fokus na 
naše klijente i  dobrobit zajednice u kojoj poslujemo, i znači 
jedan drugačiji, pozitivan pogled u budućnost. I naš korporativni 
dizajn treba doprinijeti tome da ljudi osjete i prepoznaju naše 
vrijednosti kao kompanije – koloritan, jednostavan, intuitivan 
nastup prilagođen očekivanju čovjeka i digitalnom svijetu će i 
naš brend učiniti bližim i pristupačnijim.

Na pomolu investicijski projekti...

Saradnja Vlade TK i Razvojne banke FBiH
Potreba Kantona ukupno oko 15 miliona KM, što bi bilo podijeljeno na dva segmenta 

Iskorištavanje potencijala Razvojne banke Federacije Bosne i 
Hercegovine za finansiranje razvojnih projekata u Tuzlanskom 
kantonu bila je tema sastanka premijera Tuzlanskog kantona 
Irfana Halilagića, ministra finansija TK Suada Mustajbašića 
i pomoćnice ministra privrede za razvoj Erne Kusturice sa 
direktorom tuzlanske poslovnice Razvojne banke FBiH Semirom 
Fejzićem. Ovom prilikom direktor Fejzić je prezentirao kreditne 
linije koje nudi Razvojna banka i potencijale tih kreditnih linija. 
Iako se radi o zanimljivoj ponudi i širokom spektru mogućnosti, 
premijer Halilagić je iskazao potrebu Kantona za ukupno oko 15 

miliona KM, što bi bilo podijeljeno na dva segmenta. „Mi ćemo 
razmotriti mogućnosti i utvrditi prioritete. Prije svega imamo 
potrebu za investicijskim djelovanjem u dva pravca, jedan su 
kapitalni projekti i infrastrukturne investicije u Kantonu, a drugi 
projekat bi moga biti usmjeren ka privredi, odnosno podršci 
razvoju poljoprivrede. Ono što će biti ideja vodilja, to je ekspoze 
premijera i ciljevi koji su u tom dokumentu precizirani“, kazao 
je premijer Halilagić ističući da Tuzlanski kanton do sada nije 
bio korisnik kredita kod Razvojne banke FBiH. „Kada su u 
pitanju kapitalne investicije i ta vrsta projekata, mi bismo mogli 
odmah poslati našu aplikaciju, jer tu već imamo određene 
prioritete koje smo definirali za ovaj mandatni period. Kada 
je u pitanju podrška privredi, odnosno poljoprivredi, tu ćemo 
formirati jedno radno tijelo koje će, uz predstavnike Vlade 
TK, uključivati i predstavnike privrednika, poljoprivrednika, 
poslodavaca, obrtnika, te sa njima sagledati potrebe, a u 
skladu s njima i najbolji kreditni aranžman za ispunjenje tih 
potreba. Smatramo da je komunikacija sa predstavnicima 
privrede, poljoprivrede i uopšte korisnicima te linije, najbolji 
način da kvalitetno odgovorimo na njihove potrebe“, zaključio 
je premijer Halilagić.

D.K.

Led display na zgradi Komore...

USLUGA ČLANICAMA I FIRMAMA U TK

Poštovani, Led digitalno oglašavanje, u poređenju s tradicionalnim medijima oglašavanja, poput billboarda, čijeg se 
sadržaja jedva sjeti manji od 40 posto gledatelja, u zadnje vrijeme ima velike prednosti. Osim mogućnosti višestukog 
reklamiranja jednog oglašivača na istom mediju, dokazano je da su pokretne reklamne poruke daleko više privlačnije 
nego stattične reklame. Obavještavamo vas da je Kantonalna privredna komora Tuzla u prilici ponuditi vam oglašavanje 
na našem led displayu po povoljnim uslovima.

POSTANITE PARTNER KANTONALNE PRIVREDNE KOMORE TUZLA!!!
OGLASITE SE NA NAŠEM LED DISPLAY PROSTORU!!!

ISKORISTITI IZUZETNO POVOLJNE GODIŠNJE I ŠESTOMJESEČNE PONUDE!!!
POSEBNE POGODNOSTI ZA FIRME ČLANICE KOMORE!!!

Kantonalna privredna komora Tuzla
Kontak osoba: Dino Kalesić

mob: 061/164-311
tel: 035/369-562

mail: dino@kpktz.ba
POSJETITE NAS! DOĐITE DA SE DOGOVORIMO!!!

Iznajmljivanje kancelarijskog prostora u Komori

Kantonalna privredna komora Tuzla objavljulje izdavanje kancelarijskog prostora. Riječ je o tri kancelarije površine po 14 
metara kvadratnih, na drugom spratu zgrade Komore, Trg slobode bb. Više informacija u Komori ili na telefon sa broja: 
035/369-550 ili putem maila almir@kpktz.ba, kontakt osoba Almir Mešić.

